
1. Անհրաժեշտությունը
«Աերոդրոմներ» շինարարական նորմերի մշակման աշխատանքները  պայմանավորված է ՀՀ տարածքում կառուցվող, վերակառուցվող աերոդրոմներին  «Միջազգային քաղաքացիական ավիացիայի մասին» կոնվենցիայի 14-րդ հավելվածի և ԻԿԱՕ ստանդարտներով նախանշված    չափանիշների  շրջանակներում նախագծման պահանջներ  սահմանելու անհրաժեշտությունից: Ներկայումս գործող ՀՀՇՆ IV-11.05.03-96 «Թռիչքարաններ շինարարկան նորմերը չեն համապատասխանում Միջազգային քաղաքացիական ավիացիայի կողմից սահմանված  նոր պահանջներին:



2. Ընթացիկ իրավիճակը և խնդիրները 

ՀՀ տարածքում ներկայումս գործում է   2022 թվականի հունիսի 14-ի «Հայաստանի Հանրապետության տարածքում գործող տեղայնացման ենթակա մի շարք նորմատիվատեխնիկական փաստաթղթեր հաստատելու և Հայաստանի Հանրապետության քաղաքաշինության նախարարի 2001 թվականի հոկտեմբերի 1-ի N 82 հրամանն ուժը կորցրած ճանաչելու մասին» N 11-Ն հրամանով հաստատված   ՀՀՇՆ IV-11.05.03-96 «Թռիչքարաններ շինարարական նորմերը: Նշված նորմերը կիրառումը ներկայումս   արդիական չէ:

«Աերոդրոմներ» շինարարական նորմերի մշակման աշխատանքների պետական գնման պայմանագրի (11.03.2025 թ    N  ՀՀՔԿ-ԳՀԱՇՁԲ-25/11) վերաբերյալ
ՀՀ քաղաքաշինության կոմիտեի և «Հիդրոէկ» սահմանափակ պատասխանատվությամբ ընկերության և «Ակադեմիկոս Ի.Վ. Եղիազարովի անվան ջրային հիմնահարցերի և հիդրոտեխնիկայի ինստիտուտ» փակ բաժնետիրական ընկերության (այսուհետ՝ Կատարող) միջև 2025 թվականի մարտի 11-ին կնքվել է N ՀՀՔԿ-ԳՀԱՇՁԲ-25/11 պայմանագիրը՝ 10,320.00 հազ. դրամ գումար պայմանագրային արժեքով «Աերոդրոմներ» շինարարական նորմերի մշակման աշխատանքների համար:
Կատարողի ներկայացրած   տեղեկատվության համաձայն  Նախագծի  համար հիմք է հանդիսացել Ռուսաստանի Դաշնությունում գործող   СП 121.13330.2019 «Аэродромы»  կանոնների հավաքածուն (նշված փաստաթուղթը առկա է համացանցում):
Կատարողի կողմից աերոդրոմների դասակարգմանը և դրանից բխող հաշվարկային բնութագրերը  Նախագծի երկրորդ  խմբագրման  տեքստից հանվել է Քաղաքացիական ավիացիայի կոմիտեի առաջարկությամբ՝ ինչը պայմանավորված է ավիացիայի ոլորտին առնչվող խիստ մասնագիտական խնդիրներով և քաղաքացիական ավիացիայի  միջազգային կազմակերպությունից ստացվող հաճախակի փոփոխվող  խորհրդատվություններով սահմանվող ցուցանիշներից:  
Ոլորտի մասնագիտացված կազմակերպությունների քննարկմանն է ներկայացվել   նախագծի առաջին,  երկրորդ  խմբագրությունները և ստացված կարծիքների շրջանակներում կազմվել է առաջարկությունների և դիտողությունների ընդունման ամփոփաթերթերը:
Աշխատանքների կատարման ժամկետ է սահմանվել պայմանագիրն ուժի մեջ մտնելուց հետո 300-րդ օրացուցային օրը ներառյալ։Կնքված պայմանագրին կից կնքված համաձայնագրի  շրջանակներում  ժամկետը 30 օրով երկարաձգվել է 

a. Կապը ռազմավարական փաստաթղթերի հետ

1)  ՀՀ կառավարության 2021 թվականի նոյեմբերի 18-ի N1902-Լ որոշում
Հավելված 1 «Քաղաքաշինության կոմիտե» բաժին՝ «5.1. Քաղաքաշինության բնագավառի նորմատիվատեխնիկական փաստաթղթերի (տեխնիկական կանոնակարգեր, շինարարական նորմեր, շինարարական նորմերի ու կանոնների հավաքածուներ, կարգեր) մշակման, տեղայնացման, արդիականացման աշխատանքների պատվիրակում կապալառու կազմակերպություններին»,
2)  «Քաղաքաշինության մասին» ՀՀ օրենք
Հոդված 10` «6) հաստատում է քաղաքաշինական նորմատիվատեխնիկական փաստաթղթերի մշակման և հաստատման կարգը»,
 « ՀՀՇՆ 32-05-2026  « Աերոդրոմներ»  ՀՀ շինարարական նորմերը հաստատելու մասին» ՀՀ քաղաքաշինության կոմիտեի նախագահի հրամանի նախագծի ընդունումը լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չի առաջացնում:

1. Նախագծի մշակման գործընթացում ներգրավված ինստիտուտները և անձինք
	
	«Աերոդրոմներ» շինարարական նորմերի նախագիծը մշակվել է «Հիդրոէկ» սահմանափակ պատասխանատվությամբ ընկերության և «Ակադեմիկոս Ի.Վ. Եղիազարովի անվան ջրային հիմնահարցերի և հիդրոտեխնիկայի ինստիտուտ» փակ բաժնետիրական ընկերության մասնագետների կողմից:

1. Ակնկալվող արդյունքը

Արդիական նորմատիվ փաստաթղթի ձեռքբերում, գործող շինարարական նորմերի  համալրում: 

